ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 
Ո Ր Ո Շ ՈՒ Մ
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 

ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՐԱՆՍՊՈՐՏԻ ԵՎ ԿԱՊԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

 
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ մասին համա​պա​տասխան` Հա​​յաս​տա​նի Հանրապետության կառավարությունը   

ո ր ո շ ու մ   է.
1. Հայաստանի Հանրապետության 2015 թվականի պետական բյուջեի մասին Հայաստանի Հանրապետության օրենքի N 1 հավելվածում վերաբաշխում և Հայաստանի Հան​րա​​պե​տու​թ​յան կառավարութ​յան 2014 թվականի դեկ​տեմ​բերի 18-ի «Հայաստանի Հան​րապետության 2015 թվականի պետական բյուջեի կա​տա​րումն ապա​հովող միջոցառումների մասին» N 1515-Ն որոշ​​ման մեջ կատարել փոփո​խություններ՝ համա​ձայն NN 1 և 2 հավել​ված​նե​րի:

2. Վարդենիս-Մարտակերտ մայրուղու հիմնանորոգման աշխա​տանք​ների իրականացման նպատակով Հայաստանի Հանրապետության տրանսպորտի և կապի նախա​րա​րությանը «Հայաստան» համահայկական հիմնադրամին տրամադրելու համար  Հայաս​տա​նի Հան​րա​պե​տու​թյան 2015 թվականի պետական բյուջեով նախատեսված Հայաստանի Հանրա​պե​տության կառավարության պահուստային ֆոնդից հատկացնել 1,000,000.0 հազ. դրամ (բյուջետային ծախսերի տնտե​սա​գի​տական դասակարգման «Նվիրատվություններ այլ շահույթ չհետապնդող կազմա​կեր​​պություններին» հոդվածով):

 3. Հայաստանի Հանրապետության տրանսպորտի և կապի նախարարին`

1) սույն որոշման 2-րդ կետում նշված գումարը «Հայաստան» համահայկական հիմնադրամին տրամադրել նվիրաբերության պայմանագրի հիման վրա. 

2) նվիրաբերության պայմանագրում նախատեսել դրույթ՝ համաձայն որի Հայաստանի Հանրապետության տրանսպորտի և կապի նախարարությունը սույն որոշման 2-րդ կետով նա​խա​տեսված ճանապարհահատվածի հիմնանորոգման աշխատանքների կապակցությամբ պետք է ունենա այն բոլոր իրավունքները (նախագծային փաստաթղթերի ընդունում, աշխա​տանքների ընդունում և այլն), որոնք կպատկանեն «Հայաստան» համահայկական հիմ​նադրամին համապատասխան աշխատանքները կատարելիս, իսկ «Հայաստան» համա​հայ​կա​կան հիմնադրամն իր նշված իրավունքները կարող է իրագործել միայն Հայաստանի Հանրա​պե​տության տրանսպորտի և կապի նախարարության նախնական գրավոր համաձայնության դեպքում։

3. Սույն որոշումն ուժի մեջ է մտնում պաշտոնական հրապարակմանը հաջորդող օր​վանից:

ՀԻՄՆԱՎՈՐՈՒՄ

Հայաստանի Հանրապետության 2015 թվականի պետական բյուջեում վերաբաշխում, Հա​յաս​տանի Հանրապետության կառա​վա​րու​թյան 2014 թվականի դեկտեմբերի 18-ի N 1515-Ն որոշ​ման մեջ փոփոխություններ կա​տա​րելու և Հայաստանի Հանրապետության տրանսպորտի և կապի նախարարությանը գումար հատկացնելու մասին» ՀՀ կառավարության որոշման նախագծի

1. Անհրաժեշտությունը. ՀՀ կառավարության վերը նշված որոշման նախագծի (այսու​հետ` Նախագիծ) ըն​դու​նումը պայմա​նավորված է ՀՀ 2015 թվականի պետական բյու​ջե​ով նա​խա​տեսված ՀՀ կա​ռա​վա​րության պահուստային ֆոնդի գծով նա​խա​տեսված հատ​կա​ցում​նե​րի ան​բա​վա​րա​րության հետևան​քով այդ ուղղությամբ լրացու​ցիչ մի​ջոց​ներ նա​խատեսելու, ինչպես նաև ՀՀ կառավարության 2015թ. հունիսի 10-ի N 600-Ն որոշման 3-րդ կետով ՀՀ ֆինանսների նախարարին տրված հանձնարարականի` ՀՀ կրթության և գիտության նախա​րա​րի կողմից ներկայացված հաշվարկների հիման վրա ՀՀ 2015թ. պետական բյուջեում համա​պա​տասխան վերաբաշխում կատարելու անհրա​ժեշ​տու​թյամբ: 
2. Ընթացիկ իրավիճակը և խնդիրները. ՀՀ 2015 թվականի պետական բյու​ջե​ով նա​խա​տես​ված ՀՀ կառավարության պա​հուս​տա​յին ֆոնդի գծով նա​խա​​տես​ված հատ​կա​ցում​նե​րի ան​բա​վա​րա​րության հետևան​քով ծախսերի բնականոն ֆինանսա​վո​​րումն ապահովելու նպատակով «ՀՀ կառա​վա​րության պահուստային ֆոնդ» ծրագրի գծով հատկացումների գու​մարն ավելացվում է 7,500.0 մլն դրամով: 
3. Տվյալ բնագավառում իրականացվող քաղաքականությունը. Նախագիծը չի նա​խա​տե​սում տվյալ բնագավառում իրականացվող գործող քաղաքականության փոփոխութ​յուն:

4. Կարգավորման նպատակը և բնույթը. Նախագծի նպատակն է ՀՀ 2015 թվականի պետական բյուջեով «ՀՀ կառավարության պահուստային ֆոնդ» ծախ​սա​յին ծրագ​րի գծով նախատեսված հատկացումների գու​մարը միջծրագրային վերաբաշխման եղանակով ավելացնել 7,500.0 մլն դրա​մով` ի հաշիվ ՀՀ 2015 թվականի պետական բյուջեով նախա​տես​ված մի շարք ծրագրերի գծով առկա տնտեսումների (այդ թվում` նաև նախնական մասնա​գի​տա​կան (արհես​տա​գոր​ծական) և միջին մասնա​գի​տա​կան կրթության գծով ՀՀ կրթության և գի​տու​​թ​յան նա​խա​​րարությանը նախատեսված ծախսերի, համա​պա​տաս​խանա​բար`  237.3 և 1,597.9 մլն դրամով, պակասեցումների հաշվին): 
5. Նախագծի մշակման գործընթացում ներգրավված ինստիտուտները և անձիք. Նա​​խագիծը մշակվել է ՀՀ ֆինանսների նախարարության կողմից և Նախագծի մշակման գործ​​​​​ընթացում այլ ինստիտուտներ և անձիք չեն ներգրավվել: Հասարակությունը Նա​խագծի մշակմանը նույնպես չի մասնակցել:
6. Ակնկալվող արդյունքը. Նախագծի ընդունմամբ պայմանավորված ակնկալվող արդ​յունքը` ՀՀ կառավարության պահուստային ֆոնդից ընթացիկ տարում ծախսերի սահուն կեր​պով իրակա​նա​ցման համար բավարար պայմանների ստեղծումն է: 

ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 

Նախագծի ընդունումը ինչպես պետական բյուջեի, այնպես էլ հա​մայնք​ների բյուջեների եկամուտների և ծախսերի փոփոխություն չի առաջացնում:

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփո​խութ​յուն​ների կամ լրացումների ան​հրաժեշտություն չի առաջացնում:
Նախագծի մշակման համար կիրառված իրավական ակտերն են` «Հայաստանի Հան​րապետության 2015 թվականի պետական բյուջեի մասին» ՀՀ օրենքը, «Հայաստանի Հանրապետության բյուջետային համակարգի մասին» ՀՀ օրենքը, ՀՀ կառավարության 2014 թվականի դեկտեմբերի 18-ի N 1515-Ն և 2015 թվա​կա​նի հունիսի 10-ի N 600-Ն որոշումները:
